ԱՄՓՈՓԱԹԵՐԹ

	    Տարածքային զարգացման և շրջակա միջավայրի

 նախարարական կոմիտե
	04.05.2021թ.

	
	NԿԱ/80-2021

	1. Վարչապետի աշխատակազմի իրավաբանական վարչության պետ Հայկ Կեսոյանի առաջարկությամբ կլրամշակվեն օրենքի նախագծի այն դրույթները, որոնցով նախատեսվում է լիազոր մարմնի կողմից կարգերի մշակում, ինչպես նաև 11-րդ հոդվածի 2-րդ մասից կհանվի 1-ին կետը.
	Մասամբ է ընդունվել։
Նախագծի 5-րդ հոդվածի 1-ին մասի 2-րդ կետով սահմանված դրույթով ապահովվում է ՀՀ սահմանադրության 6-րդ հոդվածի պահանջը, իսկ նախագծի 12-րդ հոդվածի 2-րդ մասը հանվել է։ 

	2. Պետական եկամուտների կոմիտեի նախագահի տեղակալ Արթուր Մանուկյանի առաջարկությամբ կլրացվեն ապրանքների բաց թողնված ծածկագրերը, կհստակեցվի ապրանքների նպատակային նշանակությանը վերաբերող կարգավորումը, կհստակեցվի «սնդիկի միացություններ» սահմանումը, ինչպես նաև բացառությունների մասով կնախատեսվի լիազոր մարմնի եզրակացություն: 
Դրանից բացի, համատեղ կքննարկվի, և ըստ անհրաժեշտության՝ կլրամշակվի «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություն կատարելու մասին» օրենքի նախագիծը՝ հիմք ընդունելով ՀՀ մաքսային օրենսգրքով նախատեսված համապատասխան կարգավորումները։
	Մասամբ է ընդունվել է։
Պետական եկամուտների կոմիտեի կողմից տրամադրված սնդիկի հավելիչով արտադրանքների ԵԱՏՄ ԱՏԳ ԱԱ ծածկագրերը ներառվել են օրենքի նախագծի 10-րդ հոդվածի 1-ին մասի աղյուսակում։ 
Լիազոր մարմնի եզրակացություն նախատեսելու առաջարկը չի ընդունվել, քանի որ ԵԱՏՄ մաքսային օրենսգրքի համաձայն միության մաքսային տարածք ապրանքների ժամանման և մեկնման ժամանակ փոխադրողներն են ներկայացնում իրենց ապրանքների վերաբերյալ փաստաթղթերն ու տեղեկությունները, այդ թվում՝  այնպիսի ապրանքների առկայության (բացակայության) մասին, որոնց ներմուծումը կամ արտահանումն արգելված կամ սահմանափակված է։
Ընդունվել է։

Լրացուցիչ ուսումնասիրության արդյունքում օրենքների նախագծի փաթեթից «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություն կատարելու մասին» օրենքի նախագիծը հանվել է՝ հաշվի առնելով, որ մաքսային օրենսգրքի 13-րդ բաժնով արդեն իսկ սահմանված են մաքսային սահմանով ներմուծման կամ արտահանման սահմանափակումները չպահպանելու համար վարչական պատասխանատվության միջոցներ։


